
Shri Rudrakritam Shrikrishna Stotram

ஶ்ரீருத்³ரக்ரு’தம் ஶ்ரீக்ரு’ஷ்ணஸ்தோத்ரம்

ஶ்ரீருத்³ர உவாச ।
த்வம் ஹி ப்³ரஹ்ம பரம் ஜ்யோதிர்கூ³ட⁴ம் ப்³ரஹ்மணி வாங்மயே ।
யம் பஶ்யந்த்யமலாத்மாந ஆகாஶமிவ கேவலம் ॥ 34॥
நாபி⁴ர்நபோ⁴ऽக்³நிர்முக²மம்பு³ ரேதோ
த்³யௌ: ஶீர்ஷமாஶா: ஶ்ருதிரங்க்⁴ரிருர்வீ ।
சந்த்³ரோ மநோ யஸ்ய த்³ரு’க³ர்க ஆத்மா
அஹம் ஸமுத்³ரோ ஜட²ரம் பு⁴ஜேந்த்³ர:॥ 35॥
ரோமாணி யஸ்யௌஷத⁴யோऽம்பு³வாஹா:
கேஶா விரிஞ்சோ தி⁴ஷணா விஸர்க:³ ।
ப்ரஜாபதிர்ஹ்ரு’த³யம் யஸ்ய த⁴ர்ம:
ஸ வை ப⁴வாந் புருஷோ லோககல்ப:॥ 36॥
தவாவதாரோऽயமகுண்ட²தா⁴மந்
த⁴ர்மஸ்ய கு³ப்த்யை ஜக³தோ ப⁴வாய ।
வயம் ச ஸர்வே ப⁴வதாநுபா⁴விதா
விபா⁴வயாமோ பு⁴வநாநி ஸப்த ॥ 37॥
த்வமேக ஆத்³ய: புருஷோऽத்³விதீய-
ஸ்துர்ய:ஸ்வத்³ரு’க்³கே⁴துரஹேதுரீஶ: ।
ப்ரதீயஸேऽதா²பி யதா²விகாரம்
ஸ்வமாயயா ஸர்வகு³ணப்ரஸித்³த்⁴யை ॥ 38॥
யதை²வ ஸூர்ய: பிஹிதஶ்சா²யயா ஸ்வயா
சா²யாம் ச ரூபாணி ச ஸஞ்சகாஸ்தி ।
ஏவம் கு³ணேநாபிஹிதோ கு³ணாம்ஸ்த்வ-

மாத்மப்ரதீ³போ கு³ணிநஶ்ச பூ⁴மந் ॥ 39॥
யந்மாயாமோஹிததி⁴ய: புத்ரதா³ரக்³ரு’ஹாதி³ஷு ।

உந்மஜ்ஜந்தி நிமஜ்ஜந்தி ப்ரஸக்தா வ்ரு’ஜிநார்ணவே ॥ 40॥
தே³வத³த்தமிமம் லப்³த்⁴வா ந்ரு’லோகமஜிதேந்த்³ரிய: ।
யோ நாத்³ரியேத த்வத்பாதௌ³ஸ ஶோச்யோ ஹ்யாத்மவஞ்சக:॥ 41॥
யஸ்த்வாம் விஸ்ரு’ஜதே மர்த்ய ஆத்மாநம் ப்ரியமீஶ்வரம் ।
விபர்யயேந்த்³ரியார்தா²ர்த²ம் விஷமத்த்யம்ரு’தம் த்யஜந் ॥ 42॥
அஹம் ப்³ரஹ்மாத² விபு³தா⁴ முநயஶ்சாமலாஶயா: ।
ஸர்வாத்மநா ப்ரபந்நாஸ்த்வாமாத்மாநம் ப்ரேஷ்ட²மீஶ்வரம் ॥ 43॥
தம் த்வா ஜக³த்ஸ்தி²த்யுத³யாந்தஹேதும்
ஸமம் ப்ரஶாந்தம் ஸுஹ்ரு’தா³த்மதை³வம் ।
அநந்யமேகம் ஜக³தா³த்மகேதம்
ப⁴வாபவர்கா³ய ப⁴ஜாம தே³வம் ॥ 44॥
அயம் மமேஷ்டோ த³யிதோऽநுவர்தீ
மயாப⁴யம் த³த்தமமுஷ்ய தே³வ ।
ஸம்பாத்³யதாம் தத்³ப⁴வத: ப்ரஸாதோ³
யதா²ஹி தே தை³த்யபதௌ ப்ரஸாத:³॥ 45॥
இதிஶ்ரீமத்³பா⁴க³வதமஹாபுராணே த³ஶமஸ்கந்தே⁴ உத்தரார்தே⁴ த்ரிஷஷ்டிதமாத்⁴யாயாந்தர்க³தம்

ஶ்ரீருத்³ரக்ரு’தம் ஶ்ரீக்ரு’ஷ்ணஸ்தோத்ரம் ஸமாப்தம் ।
பா⁴க³வதபுராண । அத்⁴யாய 10/63/34-45॥

